
Willemstad, 05 novémber 2026

Poblashon di Korsou a krese te 159.824 habitante na 30 di ylini 2026

Willemstad - Ofisina Sentral di Statistik (CBS) ta publika sifranan resien tokante e
kantidat di habitante na Korsou na 30 di yuni 2026, huntu ku dato tokante
nasementu, fayesimentu i migrashon. Un di e metanan di publika sifra di mitar di aha
(mid-year) ta pa duna un bista mas aktual di e kantidat di habitante, ademasdie
situashon anual na 1 di yanuari. Esaki ta kuadra ku e nesesidat di raportashon
internashonal, kaminda sifra di poblashon di mitar di ana ta ser usa regularmente
komo punto di referensia, entre otro pa Nashonnan Uni (ONU), Banko Mundial,
CARICOM i PAHO/WHO. CBS tarisibi e sifranan anual aki for di e Registro di
Poblashon (Kranshi).

Desaroyo di poblashon

Segun e estadistikanan di poblashon, na 30 di ylni 2026 Korsou tabatin un total di
159.824 persona registra. Na 1 di yantari 2026, e kantidat di habitante tabata
158.006. Esaki ta un oumento di 1.818 persona durante e promé mitar di 2026, of di
mas o menos 1,2%.

Di e 159.824 persona na 30 di yuini 2026, 87.639 tabata hende muhé i 72.185 tabata
hende homber. Di e manera aki, muhénan ta forma aproksimadamente 54,8% di

poblashon, miéntras ku hende hombernan ta 45,2%.

Sifranan di nasementu

Segun e datonan disponibel tokante fertilidat, a registra un total di 560 nasementu, di
kua 293 tabata mucha homber i 267 mucha muhé. Esaki ta ekivalente na
aproksimadamente 110 mucha homber pa kada 100 mucha muhé.

E grupo di hende muhé di 30 te ku 34 afia tabata e grupo ku mas nasementu, ku un
total di 166 beibi. Despues ta sigui e hende muhénan di 25 te ku 29 ana, ku 136
nasementu, i esnan di 35 te ku 39 ana, ku 106 nasementu.

Den e grupo di hende muhé di 20 te ku 24 ana, a registra 102 nasementu, miéntras ku
den e grupo di ménos ku 20 afia tabatin 27 nasementu i den e grupo di 40 afia i mas,
23 nasementu.

E edat promedio di e hende muhénan na momento di duna lus tabata
aproksimadamente 29,5 afa.

Fayesimentu

Segun e datonan disponibel, durante e periodo raporta a registra un total di 805
fayesimentu. E kantidat di hende homber ku a fayesé tabata 41 mas ku e kantidat di
hende muhé. Hende hombernan tabata representd aproksimadamente 52,5% di e
fayesimentunan, miéntras ku hende muhénan tabata representa 47,5%.

E mayoria di e fayesimentunan a tuma luga den e grupo di persona di 65 ahaimas. E
kantidat mas haltu a keda registra den e grupo di edat di 80 te ku 84 ana, ku 133
fayesimentu, sigui pa e grupo di 75 te ku 79 ana, ku 112 fayesimentu.

Migrashon

Durante e promé mitar di 2026, mas hende a bin biba na Korsou ku esnan ku a
sali for di e isla. Segun e sifranan provishonal di CBS, te ku 30 di yuni 2026,
Korsou a registra 3.229 imigrante i 1.166 emigrante ku a drenta of sali for di
Korsou. Esaki ta nifika ku tabatin 2.063 imigrante mas ku emigrante.

Pa mas informashon, por konsulta e tablanan tokante desaroyo di poblashon,
inkluyendo e sifranan pa 1 di yanuarii 30 di yuni, i e desaroyo histoériko, riba e
wepsait di CBS Korsou: www.cbs.cw/population.

Aki bo por hana tambe e tablanan “Mid-year populations 2026”, ku ta kontené
dato adishonal tokante nasementu, fayesimentu i migrashon.


https://www.cbs.cw/population




	Willemstad, 05 novèmber 2026

